
КАРТАЛАШТИРИШ ПОПУЛЯЦИЯСИ БОШЛАНҒИЧ НАМУНАЛАРИНИНГ
ҚУРҒОҚЧИЛИК МУҲИТИДАГИ МОРФО-ФИЗИОЛОГИК ХУСУСИЯТЛАРИ
Холмурадова Мафтуна Махмуджановна, Тураев Озод Суннаталиевич, Нормаматов
Илёс Сулаймонович, Шарипов Сирожиддин Норбобоевич , Набиев Саидғани
Мухторович, Кушанов Фахриддин Неъматуллаевич
Геномика ва биоинформатика маркази
Аннотация: Мақолада ғўза генларни карталаштириш учун махсус ишлаб чиқилган
уяли ассоциатив карталаштириш (УАК) популяциясинининг бошланғич ашёларидаги
айрим морфо-физиологик кўрсаткичларини ўрганиш натижалари ёритилган. Тадқиқот
натижаларига кўра популяциянинг умумий оналик шакли Наманган-77 навидан тегишли
хусусиятлар бўйича кескин фарқликка эга бўлган бошланғич намуналар аниқлаб олинди.
Ўзаро кескин фарқликка эга бошланғич ашёлар асосида олинган УАК оилалари
қурғоқчиликка алоқадор генларни карталаштириш учун танлаб олинди.
Калит сўзлар: ғўза, қурғоқчиликка чидамлилик генлари, УАК популяцияси,
морфо-физиологик хусусиятлар,транспирация жадаллиги.
МОРФО-ФИЗИОЛОГИЧЕСКИЕ ПРИЗНАКИ ИСХОДНОГО МАТЕРИАЛА
ПОПУЛЯЦИИ КАРТИРОВАНИЯ ПРИ УСЛОВИЯХ ЗАСУХИ
Холмурадова Мафтуна Махмуджановна, Тураев Озод Суннаталиевич, Нормаматов
Илёс Сулаймонович, Норбеков Журабек Кушбокович, Набиев Саидгани
Мухторович, Кушанов Фахриддин Неъматуллаевич
Центр Геномики и биоинформатики
Аннотация: В данной статье представлены результаты исследования по оценке
некоторых морфофизиологических параметров родительских основателей популяции
гнездого ассоциативного картирования (ГАК), специально созданной для высокоточного
картирования генов хлопчатника. По результатам исследования были выявлены
основатели ГАК со значительными отличиями от общего материнского сорта Наманган77. Семейства ГАК, полученные на основе селекционных материалов с резкими отличиями
друг от друга, были отобраны для картирования генов, связанных с засухой.
Ключевые слова: хлопчатник, гены засухоустойчивости, ГАК популяции,
морфофизиологические признаки, интенсивность транспирасии.

MORPHO-PHYSIOLOGICAL TRAITS OF MAPPING POPULATION FOUNDERS
UNDER DROUGHT STRESS
Кириш. Ғўза – бу дунё миқёсида қарийб 8 миллиард кишининг эҳтиёжини
қондириш учун етиштириладиган глобал саноат экинидир. 2050 йилга келиб ер
аҳолисининг экспоненциал ўсиши тахминан 9 миллиардга етади [1], бу эса табиий
маҳсулотларга бўлган талабнинг ўсишига олиб келади. Келгусидаги кутилаётган бу
каби муаммоларни ҳал қилиш мақсадида селекционер олимлар томонидан ғўза
навларини такомиллаштиришга бўлган этибор кучайтирилмоқда. Айниқса,
шўрланган ва қурғоқчил тупроқ каби абиотик стрессларга бардошли ғўза навларини
яратиш бугунги кунда олимлар олдида турган долзарб масалаларидан бири
ҳисобланади [2].
Узоқ йиллар мобайнида исталган агрономик хусусиятларни селекция қилиш
ва интенсив танлаш ғўзадаги кенг хилма-хилликка ўз салбий таъсирини қўрсатди.
Натижада, замонавий ғўза генотипларининг генетик хилма-хиллиги кескин тушиб
кетди [3]. Ғўза мезофит ўсимлик бўлганлиги сабабли унинг ишлаб чиқарилиши
ҳамда селекцияси сифатига турли хил абиотик ва биотик стресслар таъсир
кўрсатади [4]. Сўнги йилларадаги мавжуд элита навларининг тор генетик
сегрегацияси туфайли абиотик стрессга чидамли ғўза навларини яратиш мураккаб
бўлиб қолди [5]. Гарчи ғўза ўсимлиги бу каби стрессларга нисбатан бардошли деб
таърифланган бўлсада, қишлоқ хўжалигига мўлжалланган суғориш сувларининг
камайиб бориши, сувдан фойдаланиш самарадорлиги юқори бўлган ғўза
генотипларига эга бўлиш истагини кучайтирмоқда [6].
Ғўзада қурғоқчилик стрессига чидамлиликни баҳолашда ўсимлик бўйи,
ҳосилдорлик, кўсаклар сони ва оғирлиги, илдиз тузилиши ва оғирлиги, хлорофилл
миқдори, фотосинтез даражаси, транспирасия даражаси, баргдаги нисбий сув
миқдори, сўлиган баргдаги йўқотилган сув миқдори, ҳужайра мембранаси
стабиллиги, СО2 концентрацияси, осмотик потенциал ҳамда осмотик адаптация
каби бир қанча морфо-физиологик хусусиятларга эътибор қаратиш самарали
натижа бериши кўплаб манбаларда такидлаб ўтилган [7, 8, 9].
Тадқиқот материаллари ва услублари. Мазкур тадқиқотда УАК-популяцияси
бошланғич ашёлари (ота-она шакллари), хусусан, умумий оналик шакли Наманган77 нави ҳамда оталик KK-1796, KK-1795, L-1000, C-9006, KK-1086, Catamarca 811, C9008, L-N1, L-141, Hapicala 19, 0-030, C-4769, L-45, Занги-Ота, Saenr Pena 85, C-2025, KK602, SAD-35-11 ҳамда C-417 шаклларидан фойдаланилди.
Тадқиқотда селекциянинг кузатув, фенотипик баҳолаш, статистик усуллар ва
турли лаборатория таҳлилларидан фойдаланилди.
Тадқиоқот
намуналарнинг
қурғоқчиликка
чидамлилигини
ўрганиш
мақсадида тажрибалар Геномика ва биоинформатика марказининг Махсус уруғлик
хўжалиги тажриба даласида суғоришнинг икки хил режими асосида ўтказилди:
1) оптимал суғориш фонида, 1х2х1 (шоналаш даврида 1 марта, гуллаш
даврида 2 марта ва ҳосил тўплаш даврида 1 марта суғориш) схемаси асосида;

2) сунъий сув танқислиги фонида, 0х1х0 (фақат гуллаш даврида 1 марта сув
бериш) схемаси асосида суғорилди.
Натижалар ва уларнинг муҳокамаси. Икки хил суғориш фонида ўстирилган
ўсимлик намуналарида уларнинг бўйи, кўсаклар сони, биринчи ҳосил шохининг
баландлиги, моноподиал ва симподиал шохлар сони каби морфо-биологик
кузатувлар олиб борилди. Бундан ташқари намуналарда физиологик
хусусиятлардан бири бўлган транспирация жадаллиги аниқланди.
Қўлга киритилган маълумотлар статистик жиҳатдан вариациялар таҳлили
(ANOVA – analysis of variance)нинг умумий чизиқли модель (GLM – general linear
model) усулида қайта ишланди.
Транспирация жадаллиги А.А. Иванов [10] усули бўйича аниқланди. Мазкур
усулга кўра сувнинг буғланиш (транспирация) жадаллиги, ҳар бир ўсимликдан
йиғиб олинган баргларнинг вазнини маълум вақт орасида такрорий ўлчаш ҳамда 60
дақиқа ичида буғланган сув миқдорини аниқлаш орқали амалга оширилди.
Транспирация жадаллиги бўйича олиб борилган статистик таҳлил
натижаларидан кўриш мумкинки сунъий сув танқислиги муҳитида ўстирилган
намуналарнинг 75 фоизи қурғоқчилик стресси остида кўп миқдорда сув буғлатган.
Намуналарнинг 25 фоизи эса нисбатан кам миқдорда сув буғлатган ва натижада ҳар
иккала фонда ҳам бир-бирига яқин кўрсаткичларни номоён этган. Хусусан,
популяциянинг умумий оналик шакли ҳисобланган Наманган-77 нави оптимал
муҳитда 225,2 мг ва сув танқислиги мухитида 242,5 мг сув буғлатган бўлса, L-1000 ва
L-45 линияларида мос равишда оптимал фонда 411,3 мг ва 576,9 мг, сув танқислиги
фонида эса мос равишда 386,3 мг ва 603,4 мг сув транспирация бўлган. Ҳар иккала
фонда ҳам энг кам сув буғлатган ўсимлик KK-1796 бўлиб, оптимал фонда 200,4 мг ва
сув танқислиги фонида 274,8 мг сув буғлатганлиги билан нисбатан чидамлиликни
кўрсатган. Сув танқислиги мухитида энг кўп сув буғлатган намуналар Занги-Ота
(828,6 мг), Saenr Pena 85 (861,4 мг), C-2025 (890,8 мг) ва KK-602 (826,3 мг) навлари
бўлган (1-расм).

1-расм. Ота-она намуналарида транспирация жадаллиги кўрсаткичининг GLM
таҳлили. А-намуналар бўйича таҳлил, Б-муҳит бўйича таҳлил. Наманган-77, 2-KK1796, 3-KK-1795, 4-L-1000, 5-C-9006, 6-KK-1086, 7-Catamarca 811, 8-C-9008, 9-L-N1, 10-L-

141, 11-Hapicala 19, 12-0-030, 13-C-4769, 14-L-45, 15-Занги-Ота, 16-Saenr Pena 85, 17-C2025, 18-KK-602, 19-SAD-35-11, 20-C-417.
Бизга маълумки, пахта ҳосилининг эртапишарлик хусусияти билан ижобий
корреляцияга
эга
бўлган
биринчи
ҳосил
шохининг
баландлиги
қанчалик кичик бўлса ўсимлик шунчалик эртапишар ҳисобланади. Бу кўрсаткич
бўғимлар сони билан ифодаланиб, ўсимликнинг уруғпалла барги жойлашган
қарама-қарши бўғимларидан юқорига қараб то биринчи ҳосил (симподиал)
шохигача бўлган бўғимлар сони ҳисобга олинади. Табиийки, сув танқислиги каби
стресслар ўсимликларнинг одатдагидан тезроқ гулга кириши ва ҳосилини имкон
қадар тезроқ етилтиришига олиб келади. Ушбу тадқиқотда ҳам айнан қурғоқчилик
мухитидаги намуналар кам бўғимлар сони билан
нисбатан эртапишарлик
белгиларини намоён этди (2-расм).

2-расм. Ота-она намуналарида биринчи ҳосил шохининг баландлиги
кўрсаткичининг GLM таҳлили. А-намуналар бўйича таҳлил, Б-муҳит бўйича таҳлил.
1-Наманган-77, 2-KK-1796, 3-KK-1795, 4-L-1000, 5-C-9006, 6-KK-1086, 7-Catamarca 811, 8C-9008, 9-L-N1, 10-L-141, 11-Hapicala 19, 12-0-030, 13-C-4769, 14-L-45, 15-Занги-Ота, 16Saenr Pena 85, 17-C-2025, 18-KK-602, 19-SAD-35-11, 20-C-417.
Бунда, сув танқислиги мухитидаги C-9008 ва L-45 нав ва линиялари
ўсимликлари энг кам (4 та) бўғим сони билан оптимал муҳитдаги ўсимликлардан
кескин фарқ қилди. L-1000, C-9006 ва KK-1086 нав ва линиялари ҳар икки суғориш
режимида ҳам деярли бир хил натижа кўрсатди. Шунингдек, биринчи ҳосил
шохининг жойлашиш баландлигини кўрсатувчи бўғимлар сони сув танқислиги
фонида Наманган-77, KK-1795, 0-030, Занги-Ота ва C-2025 каби намуналарда айнан
шу ўсимликларнинг оптимал фондаги намуналарига қараганда бироз камайган. Бу
эса
қурғоқчилик
стресси
таъсирида
ўсимликларнинг
репродуктив
ривожланишидаги мослашувчанлигини ифодалайди.
Шунингдек, намуналарда ҳосилдорликни белгиловчи симподиал шохлар сони
таҳлил қилинди (3-расм). Унга кўра энг юқори кўрсаткични оптимал шароитда C9008 (16 та) нави номоён қилган бўлса, энг паст кўрсаткични эса сув танқислиги
шароитида Наманган-77 (9 та) ва Saenr Pena 85 (10 та) намуналари намоён этди. Ҳар
иккала муҳитда ҳам деярли бир хил натижани Hapicala 19, C-4769, SAD-35-11 ва C417 нав ва нав намуналари кўрсатди. Оптимал сув режимидаги Наманган-77, C-9008,
L-45 ва Saenr Pena 85 намуналари мос равишда 13, 16, 15 ва 12 та симподиал шохлар

сонига эга бўлган холда сув танқислиги режимидаги Наманган-77 (9 та), C-9008 (12),
L-45 (12) ва Saenr Pena 85 (10) ўсимликларидан бироз фарқ қилди.

3-расм. Ота-она намуналарида симподиал шохлар сони кўрсаткичининг GLM
таҳлили. А-намуналар бўйича таҳлил, Б-муҳит бўйича таҳлил. 1-Наманган-77, 2-KK1796, 3-KK-1795, 4-L-1000, 5-C-9006, 6-KK-1086, 7-Catamarca 811, 8-C-9008, 9-L-N1, 10-L141, 11-Hapicala 19, 12-0-030, 13-C-4769, 14-L-45, 15-Занги-Ота, 16-Saenr Pena 85, 17-C2025, 18-KK-602, 19-SAD-35-11, 20-C-417.
Ғўзада ҳосилдорликнинг энг асосий кўрсаткичларидан бири ҳисобланган
кўсаклар
сони
ўрганилганда
(4-расм),
энг
юқори
кўрсаткични
C-9008 нави (оптимал фонда 22 та, сув танқислигида 12 та), энг паст кўрсаткични C4769 (сув танқислигида 9 та, оптимал фонда 12 та) намоён этди.

4-расм. Ота-она намуналарида кўсак сони кўрсаткичининг GLM таҳлили. Анамуналар бўйича таҳлил, Б-муҳит бўйича таҳлил. 1-Наманган-77, 2-KK-1796, 3-KK1795, 4-L-1000, 5-C-9006,6-KK-1086, 7-Catamarca 811, 8-C-9008, 9-L-N1, 10-L-141, 11Hapicala 19, 12-0-030, 13-C-4769, 14-L-45, 15-Занги-Ота, 16-Saenr Pena 85, 17-C-2025, 18KK-602, 19-SAD-35-11, 20-C-417.
Сув танқислиги шароитида энг юқори кўрсаткични 13 та кўсак сони билан
Catamarca 811 ташкил этган бўлса, энг паст кўрсаткични эса L-45 ва SAD-35-11 (ҳар
икки намунада 9 тадан кўсак сони) ўсимликлари намоён этди. Сув танқислиги
стресси деярли таъсир қилмаган намуна сифатида C-9006 навини такидлаш мумкин.

Ушбу нав оптимал шароитда ўртача 13 та кўсак ҳосил қилган бўлса, қурғоқчилик
шароитида ўртача 12 та кўсак ҳосил қилган.
Хулоса
Амалга оширилган морфо-физиологик тадқиқот натижалари асосида УАК
папуляциясининг бошланғич намуналари сифатида танлаб олинган 20 та оталик ва
оналик шаклларининг қурғоқчиликка чидамлилик даражалари турлича эканлигини
хулоса қилиш мумкин.
Хусусан, транспирация жадаллиги бўйича умумий оналик шакли Наманган77 нави ҳар иккала фонда ҳам бир хил натижа кўрсатиб, ушбу белги бўйича
барқарор эканлиги маълум бўлди. Бу эса, ушбу белги бўйича иккала фонда ҳам
кескин фарқли натижани кўрсатган оталик шакллари KK-1086, Catamarca 811, C9008, L-N1, 0-030, C-4769, C-2025, KK-602, SAD-35-11, C-417 асосида яратилган УАК
оилалари иштирокида тегишли генларни карталаштиришга жалб этиш юқори
аниқликни таминлайди.
Эрта пишарликка алоқадор ғўзанинг биринчи ҳосил шохи баландлиги
белгиси иккала фонда ўзаро ўртачи 1,5 бўғимга фарқланган. Ушбу белги бўйича
стабил бўлган оталик шакллари KK-1795, L-1000, C-9006, KK-1086, C-2025 ҳамда
иккала фонда кескин фарқланувчи L-N1, L-45, Saenr Pena 85 ва SAD-35-11
намуналари иштирокидаги УАК оилалари ғўзада эртапишарликни бошқарувчи
генларни идентификаци қилишда юқори самарадорликни намоён этишини хулоса
қилиш мумкин.
Ғўзанинг ҳосилдорлигини белгиловчи асосий кўрсаткичлардан бири бўлган
симподиал шохлар сони Наманган-77 навида қурғоқчилик фонида кескин тушиб
кетганлигини кўриш мумкин, бу эса ушбу нав сувсизлик шароитида
ҳосилдорлигининг кескин тушиб кетишига ишора беради. Симподиал шохлар сони
ҳар иккала фонда ҳам бир-бирига яқин натижаларни кўрсатган Catamarca 811, L-N1,
L-141, Hapicala 19, 0-030, C-4769, Занги-Ота, C-2025, SAD-35-11, C-417 намуналар
стабил натижани намоён этиб улар асосида олингин УАК оилалари ҳосил
шохларини бошқарувчи генларни юқори аниқликда карталаш имконини беради.
Ҳосилдорликнинг яна бир асосий омили бўлган кўсаклар сони бўйича
тадқиқотимизда Наманган-77 нави бироз ўзгарувчан бўлиб, қурғоқчиликда ушбу
кўрсаткич тушиб кетган. Наманган-77 нави ҳамда кўсаклар сони бўйича стабил
кўрсаткичга эга C-9006, L-141, Hapicala 19, C-4769 ва икки муҳитда ўта ўзгарувчан C9008 намуналари асосида олинган УАК оилаларини мазкур белгига алоқадор геном
ҳудудларини карталаштиришга тавсия этилади.
Қурғоқчилик шароитида УАК популяцияси ота-она намуналарини ўрганиш
мазкур белгини бошқарувчи генларни аниқлашда юқори сегрегацияга эга
популяциянинг тегишли оилаларини тўғри танлаш имконини беради.

